
In ren dularia gupiko ar sonot mander ren sanam biswasi ko,
Baba, Hopon ar Sonot Jiu, mit Isor nutum te. Amen ¥

In do noa ror tulud in ehop eda je ape ol ape kan do tinak raska
ar bhaganak katha kana. Noa cithi, oka iri do ape ren jiu sec ren
baba men kater kul ape kan do, adi dam anak kana cedak je ona
do id noa hatin lagite héyan kana je Isor do nia ko din re aboak
mander lagif idak ontor re cete dohowakada. Sdo sdo te, ape ko
noa disa oco pe reak ho at kana je ape mimit ko ge noa disa oco
pe reak ho at kana je ape mimit ko ge in lagit adi daman ko kana
pe. Abo ren bishop ko ar baba ko hotete apnarak mander ren ko
cithi ol ako reak cali do Isai dhorom re etohop khon ge hed
aguwakana. Noa ko mod re aema cithi do tihin habi¢ jogao
dohowakana. Ona ko reak lar-car do mander reak mit monok tet
dirhoy lagit teko cekawakada, entet abo do ban do bon eskar
gea ar ban do sadhin; abo do Masiak hormo hatin ko kana bon.
Mander reak dhara panjay do, Masi panjaye kana okoe do ona
ren bohok kane.

Je leka St. Sypreane ror akada: “ Okoe then acdren gogo lagit
mander banuka, uni then do acren baba lagif Isor banuya.”



Church Calendar

Mit monok reak mitten asolak dahar do kana Church Calendar.
Noa do aboak badai mone ye nindhanet tabona ar Jisu Masi do
dinam din reak Jion re asol tet re dohoyidi kana. Noa okte do —
din ko, hapta ko ar cando ko — onako jiu seak totha re sipin
rakap kate ye sonotet bon kana. Calendar do abo Masiak jion ar
bancao reak Itihans hotete hor dahare uduk abon kana ar aboko
porob ko, upas ko ar sonot hor koak disa mahi parjay lagite mit
motet bon kana, oka do abo sonot jion sed joto ko mit sdo tey
idiyet bon kana.

Je leka St. Basil the Great e disa ocoyet bon kana:

“ Mander do upas ko ar porob ko abo cetan re hamal bojha ladey
lagit do ban, bickom aboak jiu ko etuy lagit ar aboak onotor ko
Isor se¢ sujhi dohoy lagit bon cekayeda.”

St. John Crysostom abo laha sece uskuret bon kana:

“ Dela bon abo do mander hotete nit akan porob kodo alo bon
nihata, cedak je noa ko hotetege abo do jiu seak cecetak ar
jomak bon nam eda.”

Ona iate, in ren dularia ko, in do apen nehorape kana je ape do
Isor — berhae te acurok kan jion khemao lagit Church Calendar
do apnar pe.

Nawa Liturgical Bochor




Believers Eastern Church 2 November 2025 re mitten nawa
liturgical bochor re bolok lagite tear sapraok kana. Nawa
Liturgical Bochor lagit Church Calendar ar Lectionary ( Girja
Pariji) ape mimit ko pe nam dareak lagit le upayape kana.

Biswasi ko lagit hor uduk katha

« Noa lagif kukli kuli m& Amak mander ren nacke mitten
copy lagit néhoray mé. Noa khatiy mé& je apeak gharorj re
kom se kom mitten copy do henaka, ar noa do apeak orak
reak asol thai re aka kak mé oka redo joto hor ko nel
dareak.

. Noa parhao mé&: Amak gharonj ren ko salat calendar rel
mé. Easter, Maran Lent ar etak damanak okte ko je leka
porob ar upas ko reak din ko bon disa dohoy, jemon am do
ona morj tem niel dareak.

. Noa rel katet ge amak pontha ko benao mé&: Maran Lent do
aboak mander re mitten adi maran okte kana. Joto local
mander re koejon ko ar sap-dap re seledok ge pahil thai ko
emak ma. Upas reak niam dhorom koko manao dohoy ma
— jil jom khon bancao tahén, phone larcar se taka poesa ar
okte napif ko auriyak ge kharca gidi kak ko do kom mé, ar
oka amem bancao eda ona do daya dan lagit larcar mé. jiu
seak hara buru reak noa 40 din re pura — puri mon lagao
lagit etak kamia se jinis ko morj te bebostha lahay mé&. Oka
ko totha re lagif amak mander ren naeke thén khon hor
dahar hatao jon mé okoe do goro nam reak jarur henak tay.



« Noa laha 1di mé: Aperen gidra ko Church Calendar batao
reak dam tet cet ako pe. Nunak habid je judi onko do ko
parhak kan se ko kami kan re hd, tobe onko noa ko batao
lagit lagit uskur ko pe. Gidra ko do abo ko nel teko cet eda,
ona iate go-baba ko ar latu hor ko do namuna uduk ate ko
ayur koma. Jion reak noa dhara ko do dara kan pirhi ko em
cal ako ho mitten dayik kana oka do Isor aboy em akawat
bona.

Naeke ko lagit hor uduk katha ko

e Gupiyi¢ benak mé: Church Calendar batao lagit amak
mander ren ko dular te ayur kom. Namuna uduk ako te ayur
kom, cedak je amak mander ren rasia ko am oka cekae ko
rielet mea, ona ge onko doko bataoa.

e Calendar do adi kajak te batao mé&: Amak subista se etak
jahan karon te jahan porob ge, upas ko se disa- dohoy ko do
alom ika kaka se alom nihata. Church Head Quarter khon
nam akat Calendar ar Liturgy do pura-puri batao mé oka
redo Sonot Synod hotete hor uduk akan mimit mander reak
kami —kasni ko lagif sanam jarurak hor uduk selet henaka.

e Ceced reak mon dohoy mé: Judi jahan onka nak henaka oka
do am bam badaya, tobe nindhan salat amak Diocese ren
Bishop ar se Diocese ren Vicar thén khon hor uduk nam
jon me&. Oka do am laha khonem badaya ona tedo alom
dhir-puruka; jao ge barti baday jon reak kuru mutuy mé.

e Lectionary lar-car mé: Lectionary do koejon salak adi
sontor te tear saprao akana. Ona reak path ko ar bisoe kodo



Masiye uduk idi kana ar biswasi ko sonot mander reak
biswas k oar ari-cali ko laha idi rey gorok kana. Noa do
bhokti salat batao mé.

In ren dularia ko, Jisu do adak Maran Nacke reak koejon rey
ror keda, “ Sariyak te sonot kom; Amak katha ge sariak do.” (
Johan 17: 17-19.) — ar noa dharti re aboak jostet do noa kan
gea: Kastaok reak dahar re dirho tahén mé, sabitok mé, ar
Isor leka hoyok mé. Noa dharti reak laloc ar ona re henak
hewa kodo abo bon hudiset khon barti dareanak kana, ar
begor jahdn cetao tege ona kodo abo Isor ar Uniak sonot
mander sen khon sangin te or idi dareabona. Ona iate
Apostole Paulus aboye cehaoet bon kana: *“ Ar noa puri ren ko
leka do alo pe dhoboka.” Abo do noa apnarak dare tedo babon
ceka dareaka; abo do goro nam reak jarur henak tabona.
Mander ren baba ko do noa goro nam 1agif dahar ko mod re
mitten ko bachao akada, ona do kana Church Calendar- mitten
nonkanak hor uduk dahar oka do aboak benget marasal ko
daray kan Isorak Raj re dirho te dohoy lagite goro abon kana.

% Sonot Penemit — Baba, Hopon ar Sonot Jiu- apeak onotor
mon koe marsal tape ma, apeak mét e jhij tape ma jemon
apeak Isor bakdai ye reak akil dhirok tape ma, ar Sonot
Theotokos ar sanam sonot hor koak koejon ko hotete, abo noa
daya bon nam akata je etohop khon ge sonot mander hotete
benao doho akan jion khemao- dhara ko leka jiwedok lagite
dare oco bon, nit ar jacjug dhabic ge. ¥ Amen.

